
Izjava OHR-a na konferenciji
za  medije  međunarodnih
organizacija
OHR POZDRAVLJA ODLUKU VIJEĆA EU

OHR pozdravlja jučerašnju odluku Vijeća EU kojom se prioširuje
lista sa 18 osoba kojima su zamrznuta sredstva, a zbog optužbi
za ratne zločine od strane Tribunala u Hagu. To je još jedan
korak kojim će se ograničiti manevarski prostor onima koji
izbjegavaju pravdu.

OHR se nada da će BiH vlasti, kao i ranije, dati svoju podršku
ovoj  akciji  te  bez  odlaganja  blokirati  sredstva  18  osoba
spomenutih od strane EU.

OHR također ukazuje BiH vlastima na hitnu potrebu provođenja
njihovih  ranije  najavljenih  namjera  u  smislu  blokiranja
sredstava Karadžića i Mladića. Aposlutna je potreba da vlasti
BiH pokažu ozbiljnost u vezi suradnje sa Tribunalom u Hagu.

 

ZNAČAJNO POVEĆANJE BIH IZVOZA

Danas  je  izašlo  novi  OHR-ov  mjesečni  ekonomski  izvještaj.
Ponio  sam  sa  sobom  nekoliko  primjerakae.  Kao  što  znate,
izvještaj prati ključne ekonomske indikatore, te identificira
ekonomske trendove.

Značajne pozitivne vijesti u ovom mjesečnom izvještaju su da
je bh izvoz, u septembru mjesecu povećan za 21.1 posto. Ovaj
podatak ističe ekonomski učinak koji se može okarakterisati
kao “malen ali snažan”, te u isto vrijeme pokazuje da bh
proizvodjaci počinju ubirati korist od sporazuma o slobodnoj
trgovini  koji  je  potpisan  između  BiH  i  drugih  zemalja
jugoistočneEurope  .

Ipak,  iako  izvoz  raste,  trgovinski  deficit  je  još  uvijek
ozbiljan. Sa uvozom u vrijednosti od 1,025,969 KM u septembru,
u usporedbi sa izvozom u vrijednosti od 286, 869 KM razlika je
idalje veća od tri na prema jedan.


